ՀԻՄՆԱՎՈՐՈՒՄ
«Տրանսպորտային միջոցներ հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
Հայաստանի Հանրապետության 2025 թվականի հունվարի 30-ի  թիվ 92-Ա որոշման համաձայն պետական կառավարման համակարգի մարմինների, Հայաստանի Հանրապետության վարչապետի աշխատակազմի, մարզպետների աշխատակազմերի և համակարգը սպասարկող այլ կազմակերպությունների (այսուհետ՝ պետական մարմիններ) չօգտագործվող տրանսպորտային միջոցները ամրացվել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին այսուհետ՝ Կոմիտե։
Ելնելով վերոգրյալից ՀՀ քաղաքաշինության կոմիտեն  թիվ 01/16.1/1100-2025 գրությամբ դիմել է ՀՀ վարչապետի աշխատակազմ, հայտնելով, որ  ՀՀ քաղաքաշինության կոմիտեի հաշվեկշռում հաշվառված թվով 6 ավտոմեքենաներից 2-ը գտնվում են անսարք վիճակում, որոնց վերանորոգման ու ընթացիկ պահպանման համար պահանջվող համեմատաբար մեծ ծախսերի պատճառով աննպատակահարմար է դիտարկվել դրանց հետագա փաստացի շահագործումը, ինչպես նաև 2025 թվականին Կոմիտեի իրականացվող շինարարական ծրագրերը պատշաճ համակարգելու անհրաժեշտությունն ու հրատապությունը, խնդրել է մեծ մաշվածություն ունեցող թվով 3 ավտոմեքենաները (այդ թվում՝ նշված անսարք 2-ը) փոխարինելու թվով 3 շահագործման ենթակա այլ ավտոմեքենաներով՝ միաժամանակ հատկացնելով ևս 1 նոր ավտոմեքենա:
[bookmark: _Hlk162532530]Հաշվի առնելով վերը նշվածի վերաբերյալ ՀՀ փոխվարչապետի թիվ /03.62/2959-2025 հանձնարարականը Կոմիտեն մշակել է «Տրանսպորտային միջոցներ հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է 2 միավոր տրանսպորտային միջոցները հետ վերցնել ՀՀ քաղաքաշինության կոմիտեից, ամրացնել Կոմիտեին և 3 միավոր տրանսպորտային միջոցները հետ վերցնել Կոմիտեից և ամրացնել ՀՀ քաղաքաշինության կոմիտեին:
«Տրանսպորտային միջոցներ հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. 
